
శ్రీమత్త్రికూటాచలమాహాత్మ్యము







సేవఁ జేసిన మాన నేప్సిత సమస్త

సిద్ధు లొనగూడు మోక్షసంసిద్ధి యగును

తద్గృహస్థల సంరూఢ తాపసాళి 

దర్శనము గల్గు దుర్మోహతమము వాయు. 125



అందు నేనును రుద్ర విఖ్యాతిఁ దనరి

నూత్న కోటీశ లింగ వినోదలీల

నొప్పుచుండుట నా లింగ మెప్పు డధిక

భక్తిఁ బూజింపుచుండు న ప్పద్మజుండు.

ఇట్లు రుద్ర విష్ణు విధాతృ శిఖరత్రయంబున రుద్ర విష్ణు విధాతలు స్వపరి
వార సమేతంబుగాఁ గొలువుండి సదాశివేశ్వర రుద్రరూప లింగమూర్తినై
యున్న నన్ను నిరంతరంబు భజియింపుచుందు రీ శిఖరత్రయ లింగత్రయ
ప్రభావంబు కలియుగంబునఁ దిరోహితంబైయుండు నీ శిఖరత్రయంబున
మనుష్య నిర్మిత శిలారూప ప్రాచీన కోటీశ పాపవినాశన నూత్న కోటీశ
లింగంబుల భక్తి యుక్తి నారాధించిన మానవులు భుక్తిముక్తులయత్నం
బునఁ గాంతు రీశ్వరప్రసాద సంపన్నుల కెప్పుడును ద దివ్యకూటత్రయ
లింగత్రయ దర్శనంబగు ప్రాప్త ప్రసాదేతరులకు మంత్ర తంత్ర జప తపో
యోగా సాధనంబులఁ దద్దర్శనం బగమ్యంబగు ననిచెప్పి శివుండు
వెండియు నిట్లనియె.

శివుని నృత్యవర్ణన


అమ్మహా శైల శిఖరత్రయంబునందు

శ్రీ సదాశివేశ్వర రుద్ర భాసురాభి

ధాన లింగాకృతిని నిల్చి త త్ప్రదోష

కాలనృత్తంబు గావించుఁ గాలగళుఁడు.

		 ఈ పేజీలో చివరి మార్పు 21 నవంబరు 2022న 10:20కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

